Kopja Informali ta' Sentenza

QORTI TAL-MAGISTRATI (MALTA)

BHALA QORTI TA' GUDIKATURA KRIMINALI
MAGISTRAT
AARON BUGEJA

Seduta tad-29 ta' Settembru, 2014
Numru. 937/2014

I1-Pulizija
(Spettur Darren Buhagiar)
\£

Mohammed Gheath Alrgal

I1-Qorti:

Wara li rat l-imputazzjonijiet datati 29 ta’ Settembru 2014 fil-konfront ta’” Mohammed
Gheath Alrgal ta’ 25 sena, nazzjonalita’ Sirjana, iben Mohammed Akram u Fadia, mwieled
Damaskus, is-Sirja fl-10-12-1988, jirrisjedi Hal-Far Tent Village u detentur tan-numru tal-
pulizija 14E-121 fejn gie mixli talli fit-28 ta” Settembru 2014 u fil-jiem ta” qabel f'dawn il-
gzejjer u fi bnadi ohra iffalsifika, biddel jew ghamel xi tibdil f'dokumenti Francizi jew kellu
fil-pussess tieghu xi dokumenti Francizi li hu kien jaf li gew ffalsifikati, imbiddlin jew sar xi
tibdil fihom u ¢joe kellu fil-pussess tieghu passaporti Francizi foloz bin-numri 09PC38585,
09PC38587 u 09PC38582 u dan bi ksur tal-Artikolu 5 tal-Kapitolu 61 tal-Ligijiet ta” Malta;

kif ukoll talli matul l-istess zmien, lok u c¢irkostanzi ghamel falsifikazzjoni ohra jew
xjentement ghamel uzu minn xi dokumenti ohra iffalsifikati, fid-dokumenti fuq imsemmija
u dan bi ksur tal-Artikolu 189 tal-Kapitolu 9 tal-Ligijiet ta” Malta;

kif ukoll talli matul l-istess zmien, lok u ¢irkostanzi iffalsifika xi dokumenti jew kopiji vera ta’
dokumenti jew registrazzjonijiet maghmula skond 1-Att dwar I-Immigrazzjoni u dan bi ksur
tal-Artikolu 32(1)(d) tal-Kapitolu 217 tal-Ligijiet ta” Malta.

Rat li matul is-seduta tad-29 ta’ Settembru 2014 1-Uffi¢jal Prosekutur ikkonferma 1-
imputazzjonijiet bil-gurament tieghu u matul il-kors tal-ezami tal-imputat skont 1-Artikoli
392 u 370(4) tal-Kodic¢i Kriminali l-istess imputat wiegeb li ma kellux oggezzjoni li 1-kaz

tieghu jigi trattat bi procedura sommarja;

Rat il-kunsens tal-Avukat Generali a fol 22 li permezz tieghu iddikjara li kien qieghed jaghti

l-kunsens tieghu sabiex dan il-kaz jigi trattat bi procedura sommarja;

Rat li matul l-istess ezami tal-imputat ai termini tal-Artikolu 392(1) tal-Kodici Kriminali, 1-
imputat, debitament assistit mill-konsulent legali bhala Avukat tal-Ghajnuna Legali tenna li
huwa hati tal-imputazzjonijiet migjuba kontra tieghu.

II-Qorti wissiet lill-imputat bl-aktar mod solenni rigward il-konsegwenzi tal-ammissjoni
tieghu u wara li taghtu ftit taz-zmien sabiex anke jikkonsulta mal-Avukat Difensur u
jiddeciedi jekk hux sejjer jerga lura minnha, l-imputat wiegeb li huwa hati tal-imputazzjoni
migjuba kontra tieghu;

II-Qorti fid-dawl tal-ammissjoni inkondizzjonata tal-imputat ma ghandhiex alternattiva

ghajr hlief li ssibu hati tal-imputazzjoni migjuba kontra tieghu;

Rat id-dokumenti ezebiti u l-atti processwali kollha, inkluz il-fedina penali tal-imputat;

Semghet lill-partijiet jittrattaw dwar il-piena u senjatament :

L-Uffi¢jal Prosekutur tenna li l-imputazzjonijiet migjuba kontra l-imputat huma ta” natura
serja u illi ghalkemm l-imputat ammetta anke fl-istqarrija li rrilaxxja lil Pulizija, 1-Qorti trid
izzomm quddiem ghajnejha li dawn il-kazijiet saru spissi u jrid jintbaghat messagg lis-

socjeta’ sabiex dawk li jkunu bi hsiebhom jikkomettu reati simili jahsbuha darbtejn.

L-Avukat Difensur, mill-banda l-ohra tenna li : -

1. Dan huwa kaz iehor li huwa frott tad-disperazzjoni li jinsabu fiha l-imputat u familtu
li kellhom jaharbu mis-Sirja sforz tas-sitwazzjoni politika difficli 1i hemm f’dan il-
pajjiz u l-gwerra civili li faqqet wara;

2. l-imputat u familtu huma vittmi tas-sitwazzjoni li nqabdu fiha u skanta kif il-Pulizija
dejjem jagbdu lil nies bhall-imputat li jigu sfruttati minn nies bla skrupli u ma
jagbdux lill-imhuh li hemm wara dan il-kummer¢ floridu ta’ hrug ta’ passaporti
foloz;

3. 1li dan hu kaz li kien jikwalifika ghal sentenza ta’ prigunerija sospiza u ladarba 1-
Prosekuzzjoni ma stqarritx li kienet disposta tikkunsidra tali piena d-difiza b’'mod
enfatiku kienet gieghda tinsisti li f'dan il-kaz, ta” ragel tal-familja li kien qgieghed jara
x'jaghmel biex itejjeb il-qaghda tal-familja tieghu ma kellux jispi¢¢a kkundannat il-
habs ghal ghemil illi ghamel izda kellu se mai jinghata piena ta’ prigunerija sospiza.

L-Ufficjal Prosekutur spjega illi 1-Pulizija difficli tasal ghall-imhuh wara dan in-negozju
illegali minhabba 1-fatt illi bosta drabi n-nies li jirrikorru ghax-xiri ta” passaporti foloz jongsu
milli jaghtu dettalji ¢ari u konkreti ta” minghand min ikunu xtraw dawn il-passaporti u
dawn billi jaghtu dettalji vagi jekk mhux foloz ta’ dawn in-nies. F'dan il-kaz l-imputat
ikkoopera mal-Pulizija billi provda numru ta” mobile phone li 1-Pulizija ghad trid tivverifika
l-awtenticita’ tieghu u ghalhekk ma tistax teskludi f'dan Il-istadju li anke dan in-numru
huwa falz. Oltre minn hekk f’dan il-kaz il-Pulizija ma kienetx gieghda tinsisti ghal piena ta’
habs effettiv u dan fid-dawl tal-fatt li l-imputat ghandu fedina penali netta u huwa ragel li
gie f'Malta bil-familja tieghu b’kollox u li jrid jiehu hsieb u jipprovdi ghal martu u ghal ibnu.

[I-Qorti semghet ukoll lill-imputat jiddikjara li huwa minn naha tieghu filwaqt illi
rringrazzja lil Uffi¢jal Prosekutur u 1-Avukat Difensur tax-xoghol 1i ghamlu fil-kaz tieghu
stqarr li hu ged jintrabat 1i waqt li jkun gieghed f"Malta sejjer jiehu hsieb il-familja tieghu u
sejjer jimxi f'Malta u jgib ruhu £’ Malta bhal ma jaghmlu I-Maltin.

GHALDAQSTANT : -

Wara li rat 1-Artikoli 5 tal-Kapitolu 61 tal-Ligijiet ta” Malta, 1-Artikoli 189 tal-Kapitolu 9 tal-
Ligijiet ta” Malta, u 1-Artikolu 32(1)(d) tal-Kapitolu 217 tal-Ligijiet ta’” Malta qeghda ssib, lil
Mohammed Gheath Alrgal fuq l-ammissjoni inkondizzjonata tieghu stess, hati tal-
imputazzjoni migjuba kontra tieghu u tikkundannah ghal piena ta’ sena prigunerija; u wara
li rat l-Artikolu 28A(1) tal-Kodi¢i Kriminali tordna li din is-sentenza ta’ prigunerija
m’ghandhiex tibda ssehh hlief jekk l-imputat jikkommetti reat iehor li ghalih hemm il-piena
ta’ prigunerija fi zmien tlett snin millum u dan wara li 1-Qorti kompetenti tkun ai termini tal-
Artikolu 28B tal-Kodici Kriminali ordnat li din is-sentenza ghandha tigi fis-sehh. Ai termini
tal-Artikolu 28A(4) tal-Kodi¢i Kriminali 1-Qorti spjegat bi kliem li jinftiehem lill-hati 1-
responsabbilita tieghu imnissla mill-Artikolu 28B tal-Kodic¢i Kriminali fil-kaz li huwa
jikkommetti reat iehor li ghalih hemm il-piena ta” prigunerija fil-perjodu operattiv ta’ din is-

sentenza.

Moghtija illum 29 ta’ Settembru 2014 fil-Qrati tal-Gustizzja, Valletta.

< Sentenza Finali >

Pagna 4 minn 4
Qrati tal-Gustizzja



